
Transcription du poeme

TexteContre raison trop m’as voulu meffaire
D’une aultre prendre et de moy te deffaire
Veu que jamais que toy n’ay sceu choisir
Pour mon amy mais ay mis mon desir

A te servir sans en riens te forfaire

Pour une donc le non je vueil bien taire
Qui veult a tous non a toy seul complaire
De ton amour m’as voulu dessaisir.

Contre raison.

Pas digne n’est de scavoir satisfaire

A moindre acueil que tu luy scauroys faire
Et toutesfoys faict de toy son plaisir
Parquoy je vis en dueil et desplaisir

Quant d’avec moy ainsi te veulx retraire
Contre raison.

